ՏԵՂԵԿԱՆՔ 
««Հեղինակային իրավունքի և հարակից իրավունքների պահպանության ոլորտում համագործակցության մասին» 1993 թվականի սեպտեմբերի 24-ի համաձայնագրում փոփոխություն կատարելու մասին» արձանագրության ստորագրման նպատակահարմարության մասին

««Հեղինակային իրավունքի և հարակից իրավունքների պահպանության ոլորտում համագործակցության մասին» 1993 թվականի սեպտեմբերի 24-ի համաձայնագրում փոփոխություն կատարելու մասին» արձանագրության (այսուհետ՝ Արձանագրություն) ստորագրումը պայմանավորված է տեղեկատվական և հեռահաղորդակցական տեխնոլոգիաների զարգացման, ինչպես նաև նոր թվային տեխնոլոգիաների առաջացման արդյունքում՝ հեղինակային իրավունքի և հարակից իրավունքների պահպանության համակարգի կատարելագործման անհրաժեշտությամբ:
Արձանագրության նպատակն է միջազգային իրավունքի ժամանակակից պահանջներին համապատասխան զարգացնել հետագա համագործակցությունը հեղինակային իրավունքի և հարակից իրավունքների պահպանության ոլորտում համաձայնագրի մասնակից պետությունների միջև։ 
Բացի այդ, Արձանագրությամբ կարգավորվում են այն խնդիրները, որոնք վերաբերում են  համացանցում ստեղծագործությունների և հարակից իրավունքների օբյեկտների օգտագործմանը, ինչպես նաև հանրությանը անօրինական հաղորդման միջոցով՝ հեղինակային իրավունքի և հարակից իրավունքների օբյեկտների նկատմամբ իրավունքների խախտմանը:
Հաշվի առնելով վերը նշվածը՝ Հայաստանի Հանրապետության տնտեսական զարգացման և ներդրումների նախարարությունը նպատակահարմար է գտնում Արձանագրության ստորագրումը:

